
രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 236 12-10-2026-ല്‍ മറുപടിയ്ക്ക്

മഞ്ചേരി ഗവൺമെന്റ് മെഡിക്കൽ കോളേജിലെ ഡോക്ടർമാരുടെ ഒഴിവുകളും സീനിയർ റസിഡന്റുമാരുടെ

സേവനവും

ചോദ്യം ഉന്നയിച്ച അംഗങ്ങൾ

ശ്രീ. എം. റഹ്മത്തുളള

മറുപടി നൽകിയ മന്ത്രി

ശ്രീ. കെ. മുരളീധരൻ

(ആരോഗ്യ - ദേവസ്വം വകുപ്പ് മന്ത്രി)

(എ)  മലപ്പുറം ജില്ലയിലെ മഞ്ചേരി ഗവൺമെന്റ് മെഡിക്കൽ കോളേജിൽ വിവിധ വകുപ്പുകളിൽ

ഡോക്ടർമാരുടെയും പാരാമെഡിക്കൽ ജീവനക്കാരുടെയും കുറവുമൂലം രോഗീപരിചരണം പലപ്പോഴും

തടസ്സപ്പെടുന്നത് ശ്രദ്ധയിൽപ്പെട്ടിട്ടുണ്ടോ;

മറുപടി: ശ്രദ്ധയിൽപ്പെട്ടിട്ടില്ല.

(ബി)  എങ്കിൽ നിലവിലുള്ള സ്റ്റാഫ് പാറ്റേൺ അനുസരിച്ച് പ്രസ്തുത മെഡിക്കൽ കോളേജിൽ

അനുവദിച്ച തസ്തികകളും ഒഴിവുള്ള തസ്തികകളും സംബന്ധിച്ച വകുപ്പ് തിരിച്ചുള്ള വിശദമായ വിവരങ്ങൾ

ലഭ്യമാക്കുമോ;

മറുപടി: മഞ്ചേരി സർക്കാർ മെഡിക്കൽ കോളേജിലെ അധ്യാപകരുടെയും അനധ്യാപകരുടെയും

അനുവദിച്ച തസ്തികകളുടെ വിവരവും ഒഴിവ് വിവരവും അനുബന്ധം 1, 2 ആയി ചേർത്തിട്ടുണ്ട്.

(സി)  ഡോക്ടർമാരുടെ കുറവുമൂലം നേരിടുന്ന പ്രതിസന്ധി പരിഹരിക്കുന്നതിനായി, സൂപ്പർ

സ്‌പെഷ്യാലിറ്റി ഉൾപ്പെടെയുള്ള വിവിധ വകുപ്പുകളിൽ സീനിയർ റെസിഡന്റ് ഡോക്ടർമാരെ

നിയമിക്കുന്നതിനോ അവരുടെ സേവനം കാര്യക്ഷമമായി ഉപയോഗപ്പെടുത്തുന്നതിനോ നടപടി

സ്വീകരിച്ചിട്ടുണ്ടോയെന്ന് വ്യക്തമാക്കുമോ;

മറുപടി:   മഞ്ചേരി സർക്കാർ മെഡിക്കൽ കോളേജിൽ ഡോക്ടർമാരുടെ കുറവു    പരിഹരിക്കുന്നതിന്

സൂപ്പർ സ്പെഷ്യാലിറ്റി ഉൾപ്പെടെയുള്ള വിവിധ വകുപ്പുകളിൽ സീനിയർ റെസിഡന്റുമാരെ നിയമിച്ച്

അവരുടെ സേവനം കാര്യക്ഷമമായി ഉപയോഗപ്പെടുത്തുന്നതിനുള്ള നടപടികൾ സ്വീകരിച്ചിട്ടുണ്ട്.

(ഡി)  രോഗി അനുപാതം അനുസരിച്ച് സീനിയർ റെസിഡന്റ് ഡോക്ടർമാരെ നിയമിക്കുമോയെന്ന്

വ്യക്തമാക്കാമോ; വിശദാംശങ്ങൾ നൽകുമോ;

മറുപടി: രോഗി അനുപാതമനുസരിച്ച് സീനിയർ റെസിഡന്റ് തസ്തിക വർദ്ധിപ്പിക്കുന്നതിനുള്ള

ശിപാർശ സർക്കാരിന്റെ പരിഗണനയിലാണ്.



(ഇ)  വിദഗ്ദ്ധചികിത്സ ഉറപ്പാക്കുന്നതിനായി, ഒഴിവുള്ള സ്ഥിരം തസ്തികകളിൽ പി.എസ്.സി. വഴിയോ

താൽക്കാലിക വ്യവസ്ഥയിലോ അടിയന്തരമായി ഡോക്ടർമാരെയും പാരാമെഡിക്കൽ

ജീവനക്കാരെയും നിയമിക്കുന്നതിന് എന്തെല്ലാം നടപടികളാണ് സ്വീകരിച്ചു വരുന്നതെന്ന്

വ്യക്തമാക്കുമോ?

മറുപടി: ഒഴിഞ്ഞു കിടക്കുന്ന    പ്രൊഫസർ, അസോസിയേറ്റ് പ്രൊഫസർ തസ്തികകളിൽ

താൽക്കാലിക സ്ഥാനക്കയറ്റം നൽകുന്നതിനുള്ള നടപടികൾ സ്വീകരിച്ച് വരുന്നു. അസിസ്റ്റന്റ്

പ്രൊഫസർ തസ്തികയിലെ ഒഴിവുകളെല്ലാം പി.എസ്.സിയ്ക്ക് റിപ്പോർട്ട് ചെയ്തിട്ടുണ്ട്.    ടി

ഒഴിവുകളിൽ  പി.എസ്.സി മുഖാന്തിരം നിയമനം നടക്കുന്നത് വരെ,    കരാർ

അടിസ്ഥാനത്തിലും,    എംപ്ലോയ്മെന്റ്റ് എക്സ്ചേഞ്ച് മുഖാന്തിരവും അസിസ്റ്റന്റ് പ്രൊഫസർമാരെ

നിയമിക്കുന്നതിനും കൂടാതെ സീനിയർ റസിഡന്റ്മാരെ നിയമിക്കുന്നതിനും പ്രിൻസിപ്പലിന് നിർദ്ദേശം

നൽകിയിട്ടുണ്ട്.

സെക്ഷൻ ഓഫീസർ

